
СОВЕТ НА ОПШТИНА БУТЕЛ 
Бр. 08-1426/2 
 

ЗАПИСНИК 
Од единаесеттата седница на Советот на општина Бутел                                                                 
одржана на 30.06.2026 година, со почеток во 10:00 часот 

 
 
 Единаесеттата седница на Советот на општина Бутел се одржа на 30.06.2026 
година, во салата за седници во општина Бутел.  
 

На седницата присуствуваа советниците: Никола Божиновски, Весна Додевска, 
Оливера Николовска, Цветко Рајевски, Јулијана Спировска, Стефан Трпковски, Никола 
Димитриески, Теодора Спасенцовска – Стојковска, Сашо Тодоров, Љинкест Љумани, 
Фатмир Исмаили, Арменд Мурсели, Бехар Реџепи, Усеин Рамадан, Аљбеса Раман, 
Џемаиљ Зенделовски, Симон Бешлиев и Дарко Димовски. 

Отсутна: Сенијат Нухи 
 

 
 На седницата исто така присуствуваа и  Шефот на кабинетот на Градоначалникот 
г. Горјан Донев, Раководителот на секторот за финансиски прашања г. Андреј Димов и 
преставничката од одделението за јавни дејности и месна самоуправа, г-ѓа Валентина 
Зенговска Стефановска. 

Претседателот на Советот г. Никола Божиновски констатираше дека на 
седницата присуствуваат мнозинство на членови и истиот може полноважно да 
одлучува. 

Претседателот на Советот г. Никола Божиновски ги стави на гласање 
Записниците од 9-та и 10-та седница.  

 
Претседателот на Советот г. Никола Божиновски отвори расправа по 

Записниците. 
 
 
Бидејќи никој не се пријави за збор Претседателот на Советот г. Никола 

Божиновски ги стави на гласање записниците. 
Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ истите ги 

усвоија. 
 

За седницата беше предложен следниот дневен ред: 

 

ДНЕВЕН РЕД 

1. Предлог – Одлука за измена на распоредот на средствата во буџетот на општина 
Бутел за 2026 година. 

2. Предлог – Одлука за ослободување од партиципација за користење на услугите на 
ЈОУДГ „11 Октомври“, Општина Бутел. 

3. Предлог – Одлука за давање на согласност за вклучување на поголем број на деца 
во воспитните групи во ЈОУДГ „11 Октомври“, Општина Бутел. 



4. Предлог – Одлука за утврдување на работното време на ЈОУДГ „11 Октомври“, 
Општина Бутел. 

5. Предлог – Одлука за именување на член на Управниот одбор на ЈОУДГ ,,11 
Октомври“. 

 
 Претседателот на Советот отвори расправа по предложениот дневен ред. 

 За збор се пријави советникот г. Љинкест Љумани и изјави дека има две 
прашања. Советикот истакна дека граѓаните од општина Бутел бараат одговор поради 
која причина биле стопирани градежните активности во ООУ „ Петар Здравковски – 
Пенко“. Исто така праша и која е причината поради која улицата Натанаил Кучевишки 
во Бутел 1 повторно се реконструира. 

 На прашањата на советикот одговор даде Шефот на кабинетот на 
Градоначалникот г. Горјан Донев. Му посочи на советникот дека градежните активности 
во ООУ „ Петар Здравковски“ не се стопирани, само се префрлаат со работа од задниот 
дел на училиштето а што се однесува на улицата Натанаил Кучевишки истакна дека 
поради неквалитетна изведба активностите биле прекинати и поради тоа повторно се 
прави улицата. 

 За збор се пријави советникот г. Арменд Мурсели и изјави дека има забелешка, 
за системот за превод кој веќе три месеци не е во функција, исто така праша и кога ќе 
биде поправено и истакна дека и се попречува правото на зборување на мајчиниот јазик. 

 За збор се пријави Претедателот на Советот г. Никола Божиновски и му посочи 
на советникот г. Арменд Мурсели дека ова е втора седница како не работи системот за 
превод, а во однос за правото за зборување на албански јазик му посочи дека не им е 
оспорено. 

 За збор се пријави шефот на кабинетот на Градоначалникот г. Горјан Донев и 
истакна дека е втора седница како не е функција системот за превод и дека ќе биде 
поправено во најкраток временски рок. 

 За збор се пријави советникот г. Арменд Мурсели и изјави дека не се работи само 
за оваа седница односно проблемот трае три седници, исто така додаде и дека и веб 
страната е само на македонски јазик, документацијата што се доставува во училиштата 
е само на македонски јзик, исто така важи и за настаните кои се одржуваат во 
општината. 

 Бидејќи никој друг не се пријави за збор Претседателот на Советот г. Никола 
Божиновски го стави на гласање предложениот дневен ред. 

Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ го усвоија 
предложениот дневен ред. 

 
 По првата точка од дневниот ред Предлог – Одлука за измена на распоредот 
на средствата во буџетот на општина Бутел за 2026 година, збор и беше даден на 
претседателката на комисијата за финансиски прашања г-ѓа Оливера Николовска да 
даде извештај по точката. 



 Советничката истакна дека комисијата ја разгледа Предлог – Одлука за измена 
на распоредот на средствата во буџетот на општина Бутел за 2026 година и ја доставува 
до Советот да ја донесе во продолжениот текст. 

Збор му беше даден на раководителот на секторот за финансиски прашања г. 
Андреј Димов да даде детално образложение по точката. 

 
 Раководителот на секторот за финансиски прашања г. Андреј Димов даде 
детално образложение по Предлог – Одлука за измена на распоредот на средствата во 
буџетот на општина Бутел за 2026 година. 

 Претседателот на Советот отвори расправа по првата точка од дневниот ред. 

 За збор се пријави советникот г. Дарко Димовски и изјави дека има прашање за 
раководителот на секторот за финансиски прашања. Праша за каков вид на опрема 
станува збор во ставката изнајмување на опрема и за што ќе ја искористи градинката. 

 Раководителот на секторот за финансиски прашања г. Андреј Димов  одговри 
дека се работи за опремата која била изнајмена по повод прославата 70 години 
постоење на градинката ЈОУДГ „11 Октомври“. 
 
 За збор се пријави советникот г. Арменд Мурсели и праша дали милион и 
петстотини ќе бидат земени од некој проект и ќе бидат префрлено кај градинката и кој 
проект или улица ќе остане не изграден со префрлање на овие средства. 

 Раководителот на секторот за финанскиски прашања му одговори на советникот 
дека средствата ќе бидат кратко трајно позајмени, до јули или септември кога ќе има 
ребаланс и повторно ќе бидат вратени назад. Раководителот наглаи дека средствата се 
позајмуваат од општата програма а не од конкретен проект. 

 За збор се пријави советникот г. Арменд Мурсели и праша поради која причина 
не биле навремено планирани средствата кои и се потребни на градинката. 

 Раководителот одговори дека со ново одобрените вработувања се зголемиле и 
трошоците, имало и покачување на платите и поради да не заглави во долгови 
градинката општината и помага. 

 Бидејќи никој друг не се пријави за збор Претседателот на Советот г. Никола 
Божиновски ја стави на гласање првата точка од дневниот ред. 

Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
првата точка од дневниот ред. 

 
По втората точка од дневниот ред Предлог – Одлука за ослободување од 
партиципација за користење на услугите на ЈОУДГ „11 Октомври“, Општина Бутел, 
збор и беше даден на претседателката на комисијата за општествени дејности г-ѓа 
Оливера Николовска да даде извештај по точката. 

 Збор и беше даден на преставничката од Одделението за јавни дејности и месна 
самоуправа г-ѓа Валентина Зенговска – Стефановска да даде детално образложение по 
точката. 



 Преставничката од Одделението за јавни дејности и месна самоуправа г-ѓа 
Валентина Зенговска – Стефановска даде детално образложение по  Предлог – 
Одлуката за ослободување од партиципација за користење на услугите на ЈОУДГ „11 
Октомври“, Општина Бутел. 

 Претседателот на Советот отвори расправа по втората точка од дневниот ред. 

 Бидејќи никој не се пријави за збор Претседателот на Советот г. Никола 
Божиновски ја стави на гласање втората точка од дневниот ред. 

 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
втората точка од дневниот ред. 

 По третата точка од дневниот ред Предлог – Одлука за давање на 
согласност за вклучување на поголем број на деца во воспитните групи во ЈОУДГ 
„11 Октомври“, Општина Бутел, збор и беше даден на претседателката на комисијата 
за општествени дејности г-ѓа Оливера Николовска да даде извештај по точката. 

 Збор и беше даден на преставничката од Одделението за јавни дејности и месна 
самоуправа г-ѓа Валентина Зенговска – Стефановска да даде детално образложение по 
точката. 

 Преставничката од Одделението за јавни дејности и месна самоуправа г-ѓа 
Валентина Зенговска – Стефановска даде детално образложение по  Предлог – 
Одлуката за давање на согласност за вклучување на поголем број на деца во воспитните 
групи во ЈОУДГ „11 Октомври“, Општина Бутел. 

 
 Претседателот на Советот отвори расправа по третата точка од дневниот ред. 

 Бидејќи никој не се пријави за збор Претседателот на Советот г. Никола 
Божиновски ја стави на гласање третата точка од дневниот ред. 

 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
третата точка од дневниот ред. 

 По четвртата точка од дневниот ред Предлог – Одлука за утврдување на 
работното време на ЈОУДГ „11 Октомври“, Општина Бутел, збор и беше даден на 
претседателката на комисијата за општествени дејности г-ѓа Оливера Николовска да 
даде извештај по точката. 

 Збор и беше даден на преставничката од Одделението за јавни дејности и месна 
самоуправа г-ѓа Валентина Зенговска – Стефановска да даде детално образложение по 
точката. 

 Преставничката од Одделението за јавни дејности и месна самоуправа г-ѓа 
Валентина Зенговска – Стефановска даде детално образложение по  Предлог – 
Одлуката за утврдување на работното време на ЈОУДГ „11 Октомври“, Општина Бутел. 

 Претседателот на Советот отвори расправа по четвртата точка од дневниот ред. 

 Бидејќи никој не се пријави за збор Претседателот на Советот г. Никола 
Божиновски ја стави на гласање четвртата точка од дневниот ред. 



 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
четвртата точка од дневниот ред. 

 По петата точка од дневниот ред Предлог – Одлука за именување на член 
на Управниот одбор на ЈОУДГ ,,11 Октомври“, збор и беше даден на претседателката 
на комисијата за општествени дејности г-ѓа Оливера Николовска да даде извештај по 
точката. 

 Збор му беше даден на Шефот на кабинетот на Градоначалникот г. Горјан Донев 
да даде детално образложение по точката. 

 Шефот на кабинетот на Градоначалникот г. Горјан Донев  даде детално 
образложение по Предлог – Одлуката за именување на член на Управниот одбор на 
ЈОУДГ ,,11 Октомври“. 

 Претседателот на Советот отвори расправа по петата точка од дневниот ред. 

 Бидејќи никој не се пријави за збор Претседателот на Советот г. Никола 
Божиновски ја стави на гласање петата точка од дневниот ред. 

 Советниците со 18 гласа „ЗА“, нема „ПРОТИВ“ и нема „ВОЗДРЖАНИ“ ја усвоија 
петата точка од дневниот ред. 

 

 Бидејќи дневниот ред се исцрпи Претседателот на Советот констатираше дека 
единаесеттата седница на Советот на општина Бутел е завршена. 

 

 

 

 

 

 

                                                                                                              ПРЕТСЕДАТЕЛ 
                                                                                               НА СОВЕТ НА ОПШТИНА БУТЕЛ 
                                                                                                         Никола Божиновски 


